
agindua betetzea gelditzen zitzaien soilik, hots,
gauza haien berri ematea; hartarako, ondokoa
idatzi eta sinatu zuten:

Hiru Lekukoen Aitormena

“Jakin bezate obra hau eskuratuko duten nazio,
leinu, hizkuntza eta herri guztiek, ezen guk, Jainko
Aitaren dohainaz eta gure Jaun Jesu Kristorenaz,
ikusi genituela bera dakarten xaflak; bertan nefi-
tarren historia kontatzen da, eta lamandarrena eta
haien anaiena, eta jaredtarrena, zeinak aipatutako
dorretik etorri baitziren. Badakigu halaber xaflak
Jainkoaren dohainaz eta ahalmenaz izan zirela
itzuliak, haren ahotsak adierazi zigun eta; beraz,
ziur gaude obrak egia dioela. Baita ere aitortzen
dugu ikusi genituela xafletako grabatuak; eta haiek
Jainkoaren ahalmenaz erakutsi zitzaizkigun, ez
gizakiarenaz. Eta seriotasun osoz adierazten dugu
Jainkoaren aingeru bat jaitsi zela zerutik, eta hark
ekarri eta ipini zituen gure begien aurrean, eta hala
ikusi genituen xaflak eta haiek zeuzkaten grabatuak;
eta badakigu Jainko Aitaren dohainaz eta gure Jaun
Jesu Kristorenaz ikusi genituela, eta aitortzen dugu
gauza horiek egiak direla. Eta hori zoragarria zaigu.
Hala ere, Jaunaren ahotsak agindu zigun haien berri
emateko; horregatik, Jainkoaren aginduei obedi-
tzearren, gauza haien aitormena egiten dugu. Eta
badakigu Kristorengan leialak bagara, gizaki
guztien odoletik libratuko ditugula geure jantziak,
eta orbanik gabe agertuko garela Kristoren epai
aulki aurrean, eta sekula guztian biziko garela
harekin zeruetan. Eta aintza Aitari, eta Semeari, eta
Izpiritu Santuari, zeina Jainko bakarra baita. Amen.”

OLIVER COWDERY
Davip WHITMER
MARTIN HARRIS

Gauza horiek jakin zirenetik laster, ondoko
beste aitormen hau ere jaso zen.
Zortzi Lekukoen Aitormena

“Jakin bezate obra hau eskuratuko duten nazio,
leinu, hizkuntza eta herri guztiek, ezen Joseph

“Ikusi genituen xaflak ... eta
aitortzen dugu gauza horiek
egiak direla”

Smith Gazteak, obraren itzultzaileak, erakutsi
zizkigula aipatutako xaflak, urrezko itxura dutenak;
eta eskuetan erabili genituen esandako Smithek
itzulitako orri guztiak; eta ikusi genituen halaber
haiek dauzkaten grabatuak, hark denak antzinako
lan bat dirudielarik, eta egikera bitxikoa. Eta serio-
tasun osoz adierazten dugu esandako Smithek
erakutsi zizkigula, bada ikusi eta haztatu egin
genituen, eta ziur dakigu berak dauzkala aipatutako
xaflak. Eta geure izenak ematen dizkiogu mun-
duari, munduari aitortzeko, ikusi genuena. Eta ez
diogu gezurrik, Jainkoa da testigu.”

CHRISTIAN WHITMER Hiram PAGE

Jacos WHITMER JOSEPH SMITH, ZAH.
PETER WHITMER Gaz. HYRUM SMITH
JonN WHITMER SAMUEL H.SMITH

Orduan, Aarondar Apaizgoa eman zigun
aingeruak egindako promesa bete zedin irrikatzen
hasi ginen, hau da, leial iraunez gero, jasoko
genuela baita ere Melkisedek Apaizgoa. Apaizgo
horrek du eskuak ezarri eta Izpiritu Santuaren
dohaina emateko aginpidea.

(Profetak adierazi zuen Melkisedek Apaizgoa
handik gerora jaso zutela Petriren, Jakueren eta
Joanen eskuetatik, Pennsylvaniako Susquehanna
konderriko Harmony, eta New Yorkeko Broome
konderriko Colesville arteko leku batean,
Susquehanna ibaiaren ondoan.)

Eliza Sortua

Mormonen Liburua moldiztegian zegoen
bitartean, ikusitakoen aitormena egiten eta berri
ematen jarraitu genuen aukera zen guztietan; eta,
bestalde, jakinarazi genien anaiei Eliza antolatzeko
agindua jaso genuela; eta xede harekin bildu ginen
(sei lagun), Peter Whitmer (Zah.) jaunaren etxean,
K.o. mila zortziehun eta hogeita hamarreko
apirilaren seigarren egunean. Bilera Aita Zeru-
tarrari handiro otoitz eginez hasi genuen, eta
ondoren, aurrez agindu zitzaigunari jarraiki,
galdetu genien geure anaiei ea onartzen gintuzten
beren irakasletzat Jainkoaren Erreinuaren gauze-
tarako, eta ea begi onez ikusten zuten jarraitu eta

“Joseph Smith Gazteak ...
erakutsi zizkigun xaflak . .. Eta geure
izenak ematen dizkiogu munduari
ikusi genuena aitortzeko”

geure burua eliza gisan antolatzea jasoa genuen
aginduaren arabera. Proposamen haiei guztiei
baietz erantzun zieten aho batez. Orduan, ezarri
nizkion eskuak gainean Oliver Cowderyri eta
Azken Egunetako Santuen Jesu Kristoren Elizako
Elder ordenatu nuen; segidan, hark ni ere aipa-
tutako Elizako Elder ordenatu ninduen. Ondoren,
hartu ogia, bedeinkatu eta haiekin banatu genuen;
berdin ardoa, bedeinkatu eta haiekin edan genuen.
Jarraian, eskuak ezarri genituen han zen Elizako
kide bakoitzaren gainean, haiek ere Izpiritu
Santuaren dohaina jaso zezaten eta Kristoren
Elizako kide berretsiak izan zitezen. Erruz isuri
zen Izpiritu Santua gure gainera — batzuek
profeziak egin zituzten, eta denok Jauna goretsi
genuen eta poz ikaragarria hartu.

Ondoren, anaietako beste batzuei dei egin eta
haiek Apaizgoko zenbait postutara ordenatzen
hasi ginen, Izpirituak agertzen zigunaren arabera;
eta (Jainkoak emana zigun graziaz) Izpiritu
Santuaren indarra eta dohainak ikusten eta
sentitzen une zoriontsua igarorik, pozik erretiratu
ginen, bagenekien-eta ginela, eta Jainkoak
onartuta, Jesu Kristoren Elizako kideak, eta gure
eliza antolatu zela Jaunak guri azken egun hauetan
emandako aginduen eta agerpenen arabera, hala
nola Itun Berriak Elizaz dioenaren arabera.

& o ok

Hauxe da Joseph Smithen aitormen xinplea eta
zuzena, Azken Egunetako Santuen Jesu Kristoren
Elizaren sorrera ekarri zuten gertakarietako batzuk
kontatzen dituena.

Eliza sortu eta gutxira, Joseph Smith eta haren
jarraitzaileak New Yorketik Ohioko Kirtland
herrira aldatu ziren, Cleveland ondora. Tenplu
eder bat eraiki zen, misio lan zabala abiatu, eta
Elizak eliztar ugari irabazi zituen. Sortutako
misioen artean bazen bat Missourin, eta bertara
aldatu zen geroago Elizaren gorputza.

Erlijiozko ezinikusi handia izan zen garai
hartan. Gorrotoa piztu zuten segituan Azken
Egunetako Santuen kontra. Jende-taldeek eraso
zieten, eta alde egin beharrean gertatu ziren,
atzean beren etxeak, soro ongi landuak eta otoitz
etxeak utzita.

Melkisedek Apaizgoa
jaso zuten Petriren, Jakueren
eta Joanen eskuetatik

Illinoisko estatura joan ziren eta estuasun
hartan ongi hartu zituzten. Mississippi ibai
ondoko leku huts batean aintzira-lur sail zabal bat
erosi zuten. Aintzira lurra lehortu eta eraiki zuten
Illinoisko handiena izan zen hiria — Nauvoo,
“ederra”. Amerikako eta Ingalaterrako misioetako
ahaleginek izugarri ugaldu zuten haien kopurua,
eta aldi batez goraka joan ziren.

Nauvooko bakea, ordea, motza izan zen.
Erlijiozko ezinikusi garratzak jazarpena ekarri
zuen berriro ere. Joseph Smith eta haren anaia
Hyrum kartzelan sartu zituzten gezurrezko
delituak egotzita Illinoisko Carthagen. Han,
estatuak agindu zien babesaz epaiketaren zain
zeudela, armaz eta aurpegia margotuta joandako
jendetza batek tiroz hil zituen 1844ko ekainaren
27an.

Brigham Youngek hartu zuen orduan Elizaren
aitzindaritza. Hura gidari zutela Azken Egunetako
Santuek Illinois utzi eta Mendi Harritsuetarainoko
bidaia historikoa egin zuten, eta han ahaleginaren
eta fedearen bitartez herri ahaltsu bilakatu dira.

Joseph Smith Jainkoaren profetatzat gogoratzen
dute egun nazio askotako ehundaka milaka
lagunek. Haren aitormena onartu dutenen
bertuteak eta lorpenak haren jainkozko deiaren
oroigarri dira. Hark jaso zituen agerpenak, hark
irakatsi zituen egia sakratuak eta haren bitartez
berrezarri zen apaizgoaren aginpidea dira Azken
Egunetako Santuen Jesu Kristoren Elizaren
oinarriak.

(Iturritzat Joseph Smith 1:3-75 eta Azken
Egunetako Santuen Jesu Kristoren Elizaren
Historia [Salt Lake City: Deseret Book Company,
1967] 1:2-79 erabili dira.)

Bisita eskaria

L] Gehiago jakin nahi nuke Azken Egunetako
Santuen Jesu Kristoren Elizaz eta hark niri
zoriontsuago izaten laguntzeko dituen
bideez. Arren, bidal itzazu Elizaren ordez-
kariak nigana Eliza eta haren irakaspenak
niri hobeto azaltzera.

Arren, igor eskari hau ondoko helbidera:

The Church of Jesus Christ
of Latter-day Saints
Referral Office, Floor 12
Salt Lake City, Utah 84150
U.S.A.

